
1. SARRERA 

GAZTEZIUR proiektuak lankidetza-hitzarmen bat du abiapuntu, honako hauek egindakoa: 
batetik, Eusko Jaurlaritzaren (Segurtasun Saila) Trafiko Zuzendaritzaren Bide Segurtasun 
eta Mugikortasunaren Behatokia, eta, bestetik, Euskal Herriko Unibertsitateko (EHU) 
Psikologia Fakultatea. 

Oro har, GAZTEZIUR ekimena lau fasetan banatzen da, zeinak elkarrekin erlazionatuta 
baitaude: 

Lehen fasea: Gazteen talde fokalak sortzea lehen hurbilpen bat egite aldera, hala 
jakiteko zein izan litezkeen gidatzearekin lotutako faktore psikosozialak eta horiek 
bide-segurtasunean duten eragina. 

Bigarren fasea: Galdetegi bat egitea non hainbat galdera jasotzen baitira 
azterlanaren xede diren faktore psikosozialekin lotuta, eta galdetegi horri proba 
pilotu bat egitea inkongruentziak garbitzeko. 

Hirugarren fasea: Behin betiko galdetegia aplikatzea Euskal Autonomia Erkidegoko 
gazteen lagin handi bati, gidatze seguru edo ez-seguruarekin erlazionatutako 
faktoreak zehazteko. 

Laugarren fasea: Ondorioak ateratzea eta istripuak prebenitzeko neurri espezifikoak 
proposatzea, gazteek seguru gidatzea sustatzeko.  

Hirugarren txosten hori «Laugarren faseari» dagokio; bertan, ondorioak atera nahi dira, 
baita istripuak prebenitzeko neurri espezifikoak proposatu ere, gazteek seguru gidatzea 
sustatzeko.  

Dokumentu hau lau ataletan egituratzen da, honela:  

1. Sarrera: Txostenaren helburua eta txostenaren egitura deskribatzen dira. 

2. Metodologia: Azterlaneko faseetan jarraitutako metodologia azaltzen da. Faseok bide 
eman diete txosten honetako proposamenei. Ondoren, aurreko bi faseetako parte-
hartzaileen lagina deskribatzen da. Gainera, deskribatzen dira ebaluatutako faktore 
psikosozialak (kognitiboak, emozionalak, jokabidezkoak eta sozialak), eta horiek 
osatuko dute proposamenen egituratze-gida. 

3. Esku hartzeko proposamenak: Aurreko txostenetako emaitzetan oinarrituta, esku 
hartzeko proposamenak egin dira eredu teorikoaren lau ardatzetan taldekatuta. 
Kasu honetan, baina, bideko segurtasun ezaren alderdietan soilik jarriko da arreta. 
Azterlan kualitatiboa eta kuantitatiboa egituratu zuten ardatz berberak dira, hau 
da: faktore kognitiboak, emozionalak, jokabidezkoak eta sozialak.  

4. Ondorioak: GAZTEZIUR ekimenetik eratorritako ondorio nagusiak adierazten dira, 
bai indarguneak, bai etorkizuneko ikerketetan hobetu beharreko alderdiak. 

2. METODOLOGIA 

Puntu honetan, azken txosten horren helburu orokorrak zein espezifikoak aurkezten dira. 
Ondoren, hala 1. fasean (kualitatiboa) nola 3. fasean (kuantitatiboa) parte hartu dutenen 
lagina deskribatzen da. Jarraian, azterlan honetako aldagai nagusiak aurkezten dira, baita 
1. eta 2. entregagaietan ikusitako funtsezko emaitzak eta ondorioak ere, emaitza horien 
arabera esku hartzeko proposamenak egiteko.  

2.1. Helburuak 

Azterlan honen helburu orokorra izan da istripuak prebenitzeko neurri espezifikoak 
proposatzea, gazteek seguru gidatzea sustatzeko. Neurri horiek GAZTEZIUR ekimenaren 
barnean gauzatutako ikerketaren emaitzetan oinarritu dira. 

Helburu espezifikoak 

- 1. eta 2. entregagaietako emaitza nagusiak aztertzea. 
 

- Esku hartzeko proposamenak egitea, hala gidatze ez-segurua murrizteko, eta, 
ondorioz, EAEko gazteen istripu-tasa. 

 
- Ekimen honen ondorio garrantzitsuenak ateratzea eta ekimenaren indarguneak 

eta etorkizunean hobetu beharrekoak azpimarratzea.  
 
2.2. Parte-hartzaileen lagina 

GAZTEZIUR ekimenaren lehen fasean, zeinak helburu baitzuen gazte talde fokalak 
osatzea bide-segurtasunari buruz gazteek dituzten usteak eta jarrerak identifikatzeko, 
parte hartu zuten, guztira, 61 gaztek (29 neska, 32 mutil) 10 talde fokaletan (4= erdi-
mailako LH, 16-17 urte; 3= goi-mailako LH, 18-25 urte; 3= unibertsitate-ikasleak, 18-25 
urte) eta 5 ikastetxetakoak ziren (ikus 1. entregagaia informazio gehiagorako). 

GAZTEZIUR ekimenaren bigarren fasean, parte hartu zuten, guztira, 16 eta 25 urte 
bitarteko 560 gaztek (Badina=19,15 urte). Hau da aztertutako funtsezko aldagai 
soziodemografikoen banaketa: gidaria izatea ala ez (% 32,6 bai eta % 67,4 ez); sexua (% 50 
emakumeak eta % 50 gizonak); adina (% 26,75 adingabeak eta % 73,3 adindunak); 
ikasketa-maila (% 43,2 LH, % 24 batxilergoa eta % 32,7 unibertsitatea); bizi diren 
erkidegoa (% 49,6 Gipuzkoa, % 27 Bizkaia eta % 20,5 Araba); eta udalerri mota (% 63,5 
herria eta % 36,3 hiria). (Informazio gehiagorako, ikus 2. entregagaia). 

 

2.3. Aldagai nagusiak 
 
Jarraian, eta ekimen honen aurreko faseetan aztertutako edukien erreferentzia argi bat 
izateko, baita ikusi ahal izateko ere esku-hartze proposamenek eredu teorikoarekin eta 
lortutako emaitzekin duten lotura, erakusten dira hala lehenengo faseko aldagaiak nola 2. 
eta 3. fasekoak.  

2.3.1. 1. faseko aldagaiak (kualitatiboa)  

 
1. fasean (kualitatiboa) talde-elkarrizketak gauzatzeko erabilitako gidoia, guztira, 16 
galderek osatu zuten. Galderok 11 aldagaitan zeuden antolatuta, zeinak banatzen baitziren 
lau ardatz zentral edo faktore psikosozial hauetan: kognitiboak, emozionalak, 
jokabidezkoak eta sozialak.  
 
Jarraian aurkezten den 1. taulan jaso da informazio hori. 

 

1. taula. Talde-elkarrizketaren gidoiko ardatz, aldagai eta galdera nagusiak 

ARDATZAK ALDAGAIAK GALDERAK 

I. Kognitiboa 
(usteak) 

Gidatzeari buruzko usteak 

1. Gazteak eta gidatzea 
2. Gazteen eta helduen arteko aldeak, errepideko 

arriskuak nork bere gain hartzean 
3. Nesken eta mutilen arteko aldeak gidatzean 

Ibilgailuari buruzko usteak 4. Nor bere autoarekin/motorrarekin identifikatzea 

II. Emozionala 
(motibazioak 
eta emozioak) 

Gidatzeko motibazioa 5. Gidatzeko motibazioa 

Oinarrizko emozioak  
6. Oinarrizko emozioak eta gidatzea (estresa, haserrea, 

tristura, nekea, beldurra eta poza) 

III. 
Jokabidezkoa 

(azturak) 

Drogak kontsumitzea 

7. Alkoholaren eraginpean gidatzeak dituen abantailak 
eta desabantailak  

8. Etxera itzultzean hartu beharreko neurriak drogen 
eraginpean ez gidatzeko 

9. Drogen eta gidatzearen arteko loturari buruzko 
informazioa 

Gailu mugikorren erabilera 

10. Gidatu bitartean gailu mugikorrak erabiltzeak dituen 
abantailak 

11. Gidatu bitartean gailu mugikorrak erabiltzeak dituen 
desabantailak 

Abiadura-/zirkulazio-mugak 12. Abiadura- eta zirkulazio-arauen alderako jarrera 

IV. Soziala 
(kanpoko 
eragina) 

Ziklistak 13. Ziklistei buruzko pertzepzioa 

Kideen taldeak 14. Lagunen eragina  

Gurasoak 15. Gurasoen eragina  

Erakunde publikoak 
16. Gazteen istripu-tasa prebenitzeko baliabide publikoei 

buruzko iritzia 

2.3.2. 2. eta 3. faseko aldagaiak (kuantitatiboak)  

Azterlan honen 2. fasean landu eta 3. fasean erabilitako GAZTEZIUR galdetegia, guztira, 
130 itemek osatu zuten. Item horiek 22 aldagai aztertu zituzten, zeinak banatzen baitziren 
lau ardatz edo faktore psikosozialetan: kognitiboak, emozionalak, jokabidezkoak eta 
sozialak. Aldagai guztiak bi bloke handitan taldekatu dira, kontuan izanda ea bide-
segurtasunari edo bide-segurtasunik ezari dagokion.  

2. taulan ageri dira aztertutako blokeak, ardatzak eta aldagaiak.  

 

2. taula. GAZTEZIUR galdetegiko blokeak, ardatzak eta aldagaiak 

BLOKEAK ARDATZAK ALDAGAIAK 

 
 
 
 
 

BIDE-
SEGURTASUNA 

I. Kognitiboa 
(usteak) 

1) Gidatzea askatasunarekin lotzea 

2) Gidatzean kontzentratzea 

3) Barne-egozpena (istripuen inguruko erantzukizuna) 

II. Emozionala 
(emozioak) 

4) Antsietatea erregulatzea gidatzean 

5) Erabilera emozionala gidatzean 

III. Jokabidezkoa 
(azturak) 

6) Gidatzeko estilo zuhurra 

IV. Soziala 
(kanpoko eragina) 

7) Kideen eragin positiboa 

 
 
 
 
 
 
 
 
 

BIDE-
SEGURTASUNA 

I. Kognitiboa 
(usteak) 

8) Ibilgailuaren alderako identifikazioa 

9) Arriskuaren inguruko pertzepzio txikia errepidean 

10) Kanpo-egozpena (istripuen inguruko erantzukizuna) 

11) Zoria eta zortea istripuen arrazoi gisa 

12) Gazteak arriskutsuak izatearekin lotuta 

II. Emozionala 
(emozioak) 

13) Antsietatea gidatzean 

14) Ibilgailua emozio atsegingarriak bideratzeko tresna 

15) Ibilgailua emozio desatseginak bideratzeko tresna 

III. Jokabidezkoa 
(azturak) 

16) Gidatzeko estilo oldartsua (abiadura) 

17) Gidatzeko estilo agresiboa 

18) Gidatzeko estilo adigabea (mugikorra) 

IV. Soziala 
(kanpoko eragina) 

19) Kideen eragin ausartegia (abiadura) 

20) Kideen eragina drogak kontsumitzeko 

21) Ziklistak arbuiatzeko jarrera 

2.4. Emaitza nagusiak 
 
Jarraian, laburbilduta adieraziko dira bai fase kualitatiboan (1. fasea), bai fase 
kuantitatiboan (2. eta 3. faseak) ikusitako emaitza nagusiak. Emaitza horiek, ondoren, 
gure gida izango dira esku hartzeko proposamenak egitean.  
 
GAZTEZIUR azterlanaren 1. fasean gazteen diskurtsoa aztertu zen, bide-segurtasunaren 
inguruan dituzten usteak eta jarrerak identifikatzeko eta 1. taulan jasotako eskemari 
jarraituz. Eredu teorikoaren lau ardatzen edo faktoreen egiturari jarraituko diogu eta 
segurtasun ezarekin lotutako emaitzetan zentratuko dugu analisia. 
 
2.4.1. Segurtasun ezarekin lotutako azterlan kualitatiboaren (1. fasea) emaitza nagusiak 

Faktore kognitiboak 

• Gidatzeak, batez ere arriskua dakar, aurretik jakin ezin diren kanpoko 
faktoreengatik, esaterako: euria, errepidearen egoera edo gainerako gidariak.  

• Bereziki mutilak bat datoz honetan: drogen kontsumoak, errepideek eta 16-25 urte 
bitarteko gazteen jarrera ausartegiak bideko segurtasunik eza dakartela. 

• Abiadurak eta arriskuak sortzen duten plazerari eta mugikorra erabiltzean edo 
lagunen eraginez adia galtzeko erraztasunari egozten zaie mutil askok eta, neurri 
apalagoan, neskek gehiago arriskatzea. 

• Mutil batzuek uste dute motorra beren bizitzaren parte bat dela, niaren luzapen bat 
ia. 

Faktore emozionalak 

• Estresak jota edo atsegina sortzen ez duen emozio baten mende gidatzeak —
esaterako, beldurra, haserrea edo tristura— bide-segurtasunik eza sortzen dute.  

Jokabidezko faktoreak  

• Alkohola eta/edo marihuana kontsumitu ondoren, gazte askok gidatzeko gai ikusten 
dute beren burua, eta halako inbulnerabilitate-sentsazioa erakusten.  

• Gehienek adierazi dute mugikorra erabiltzen dutela gidatu bitartean, eta esan dute 
orientatzeko, komunikatzeko, informatzeko eta entretenitzeko sistema gisa 
erabiltzen dutela eta, neurri apalagoan, isunak saihesteko tresna gisa.  

• Gazte gehienek onartu dute ez dituztela errespetatzen abiadura-arauak. 
Gehiegizkoak edo desegokiak direlako eta/edo adia galdu dutelako.  

Faktore sozialak  

• Mutilek aipatu dute kideen eragina negatiboa dela, animatuta sentitzen direlako 
arauak haustera edo drogak kontsumitzera, eta, gainera, adia errazago galtzen dute 
kideekin doazenean.  

• Ziklisten alderako pertzepzio negatibo argia dago. Uste dute bide-segurtasunik eza 
areagotzen dutela; esaterako, bizikleta-erreia ez erabiltzeagatik, taldean 
zirkulatzeagatik edo hitz egiten adia galdurik joateagatik.  

• Uste da gazteen istripu-tasa prebenitzeko bideratzen diren baliabide publikoak 
urriak direla. Batez ere, alderdi hauetan: autoeskolako praktiken edukia eta 
iraupena (urriak), abiadura-seinaleak (errealistatik gutxi dute), garraio publikoak 
(urri, ordutegi txarreko eta garestiak), kontrola, radarrak eta isunak (gehiegizkoak), 
aparkalekuak (desegokiak) eta errepidearen egoera (desegokia).  
 

2.4.2. Segurtasun ezarekin lotutako azterlan kuantitatiboaren (2. eta 3. fasea) emaitza 
nagusiak 

2. entregagaiko emaitzen analisi sistematiko bat gauzatzeko helburuarekin, 3. taula egin 
dugu. Bertan adierazi ditugu aztertutako bide-segurtasunik ezaren dimentsioei dagozkien 
ehunekoak (ikusi dokumentu honetako 2. taula, 8tik 21erako zenbakiak interpretatzeko). 

3. taula. Bide-segurtasunik ezaren faktoreen ehunekoen banaketa, ardatzen eta aldagai 
konparatiboen arabera 

 

BIDE-SEGURTASUNA 

KOGNITIBOA EMOZIONALA JOKABIDEZKOA SOZIALA 

l8 9 10 11 12 13 14 15 16 17 18 19 20 21 

G
ID

AR
IA

K
 

SEXUA 
Neskak               

Mutilak               

ADINA 
Adingabeak               

Adindunak               

EAE 

Gipuzkoa               

Bizkaia               

Araba               

UDALERRIA 
Herria               

Hiria               

EZ-ZUHUR 
Zuhurra               

Ez-zuhurra               

Gidariak               

ET
O

RK
IZ

EK
O

 G
ID

AR
IA

K
 

SEXUA 
Neskak               

Mutilak               

ADINA 
Adingabeak               

Adindunak               

EAE 

Gipuzkoa               

Bizkaia               

Araba               

UDALERRIA 
Herria               

Hiria               

EZ-ZUHUR 
Zuhurra               

Ez-zuhurra               

Etorkizuneko gidariak               

GUZTIRA               

Laranjaz markatu ditugu % 50etik gorako ehunekoak eta gorriz % 70etik gorakoak (kasu 
batzuetan salbuespenak daude faktore konparatiboan jarri nahi delako arreta). % 70etik 
gertuko edo gorako balio guztiak kontsidera daitezke azterlan honetan parte hartu duten 
gazteek partekatzen dituzten irudikapen sozialak edo usteak. Taula horretan oinarrituta, 
lau faktoreen arabera antolatutako ondorio nagusi hauek azpimarra ditzakegu: 

Faktore kognitiboak 

• Nahiz eta jakin ezen, oro har, giza faktorea funtsezko elementua dela istripu-tasa 
esplikatzeko, EAEko gazteek uste dute berei gerta dakizkiekeen istripuen 
erantzukizuna, beren baitan egon beharrean, errepideko egoeraren ondorio dela.  

• EAEko gazteek uste dute gaztea izatea eta gidatzean arriskuak hartzea bereizi ezin 
diren errealitateak direla. 

Faktore emozionalak 

• EAEko gazteentzat autoa edo motorra, garraiobide izateaz gain, askatasuna, 
autonomia, poza... bezalako emozio atseginez gozatzeko modu bikaina da. Hau da, 
ibilgailua emozio atsegingarriak bideratzen dituen tresnatzat jotzen da.  

Jokabidezko faktoreak  

• Aztertutako laginean, adingabeek eta beren burua ez-zuhurtzat dutenek onartzen 
dute era oldarkorrean gidatzen dutela, abiadura-arauak hautsiz. 

Faktore sozialak  

• EAEko gazte askok antzeko iritzia dute (% 52etik % 88ra bitartean): ziklistak 
arbuiatzen dituzte. 

3. ESKU HARTZEKO PROPOSAMENAK 

Jarraian, aurreko entregagaietan (1.a eta 2.a) ikusitako eta 2. atalean laburtutako emaitza 
nagusietan oinarrituta, hainbat proposamen egingo ditugu, zeinak esku hartzeko 
bideragarritzat eta eraginkortzat jotzen baititugu. Proposamen guztien xedea da, 
proiektuko helburuekin bat, istripu-tasaren arriskua areagotzen duten EAEko gazteen 
jarreretan eta usteetan eragitea. Proiektu honetarako egindako eredu teorikoaren logikari 
jarraituta, proposamenak alderdi hauetan sailkatuko dira: pentsamendu-alderdiak 
(kognitiboak), alderdi emozionalak, jarrera-alderdiak (gidatzeko ohiturak) eta 
funtsezkotzat jotako alderdi sozialak. 

Proposamen guztiek 5 jarduketa-alderdi nagusi izango dituzte kontuan:  

- Ekintzaren oinarrizko deskribapena.  
- Zein alderdiri eragiten dien ekintzak eta, beraz, zeinetatik espero diren aldaketak. 
- Xede-populazioa. 
- Aldaketak ikusi ahal izateko, zenbat denboran jotzen den beharrezkotzat ekintza 

aplikatzea. 
- Ekintzak beharko lituzkeen baliabide materialen eta ekonomikoen zenbatespen 

subjektiboa.  

3.1. Faktore kognitiboei lotutako proposamenak 

Ekintzaren deskribapena Landuko diren 
alderdiak 

Xede-
populazioa Aplikazio-epea Behar diren baliabideak 

Publizitate-kanpaina bat diseinatzea, «gidatzeko era zuhurra» 
nabarmenduko duena. Gidatzeko era hori neskekin lotuago dago 
(seguruak, zuhurrak, lasaiak, eta kideek ez diete eragiten) 
mutilekin baino (ausarkeriaz gidatzea, era oldarkorrean, 
zuhurtziarik gabe eta kideen eragin negatiboa dutela). 

Gainera, genero-tratamendua azpimarratuz, horrelako esloganak 
erabil daitezke:  

-  «Ikasi emakumeengandik, seguru gidatu» 

- «Emakumea gidari, bizitzaren zaindari» 

- Arriskuak hartzea 
- Gehiegizko 

abiadura 
- Eragin sozial 

negatiboa 

Gazteak 
Aurrekontu 

erabilgarriaren 
arabera. 

Neurrizkoa. 

Bi gastu-iturri handi 
daude: sormenari 

lotutakoa, elaborazioan, 
eta mezua hedabideetan 

emateari lotutakoa. 

Bideetako panelak edo publizitate-kartelak erabiltzea, ezarrita 
dauden bi usteen aurkako mezuak helarazteko:  

- «Errepideak ez du erabakia, ZUK duzu»  

-  «Ez duzu erabakitzen gazte izatea edo ez, baina bai 

arriskatzea edo ez» 

- Erantzukizunaren 
pertzepzioa 

- Gaztetasunaren 
eta arriskuaren 
arteko erlazioa 

Populazio 
osoa 

Uste dugu mezu 
hauek ziklikoak 
eta aldakorrak 

izan behar direla, 
eta gehienez 2 
hilabeterako, 

jendea ohitu ez 
dadin. 

Txikia.  

Baldin eta esloganak 
sortzen badira Gazteziur 
ekimeneko taldearekin 

lankidetzan. 

 

Neurrizkoa. 

Baldin eta 
azpikontratatzen bada 

Marketineko enpresa bat. 

Autoeskoletara dokumentu pedagogiko bat bidaltzea, gidabaimena 
prestatzen ari diren gazteak uste oker eta arriskutsuen inguruan 
sentsibilizatzeko, prestakuntza-programa teorikoaren barnean. 

- Gaztea eta 
abiadura. 

- Inbulnerabilitatea 
- Droga-kontsumoa 

eta gidatzea 
 

Gazteak 
Dokumentua 

elaboratzeko 6 
hilabete. 

Txikia.  

Gazteziur ekimenean 
egindako lanaren zati 
batean oinarritzen da. 

3.2. Faktore emozionalei lotutako proposamenak 

Ekintzaren deskribapena Landuko diren 
alderdiak 

Xede-
populazioa Aplikazio-epea Behar diren 

baliabideak 

Gidatzen duen pertsonaren estresa neurtzeko sistema integratzea 
ibilgailuan (adibidez, bolantean). Konpainia batzuk, hala nola 
Mercedes, horrelakoak garatzen ari dira; halere, oraindik ez dituzte 
beren ibilgailuetan jarri. Neurri horiek ibilgailuetan jartzeko 
aukerak asko dira eta estresari buruzko informazioa ematen dute 
biofeedback delakoa oinarri hartuta. Gidatzen hasi baino lehen, 
gure antsietate-mailaz jabetu gaitezke. «Termometro emozional» 
moduko bat izango genuke ibilgailuan.  

- Ibilgailua 
emozioak 
bideratzeko 
tresna gisa 

- Atseginak ez 
diren emozioen 
eraginpean 
gidatzea 

Populazio osoa 

Bi urte.  

Lankidetza-urte 
bat ekoizleekin 

eta beste urte bat 
proba eta 

simulazioetarako. 

Neurrizkoa-handia. 

Behar den ingeniaritza-
diseinuaren arabera. 

Bideko panelak erabiltzea, ezaguera osoz gidatzeko (Mindfull 
driving) mezuak emateko, eta era ziklikoan egitea, bi hilabetetik 
gora irauten ez duten zikloekin. Mezuak honelakoak izan daitezke:  

- «Zertan ari zara pentsatzen? Gidatu»  
 

- «Non duzu burua? Orain, errepidean» 

- Antsietatea 
murrizten du 

- Gidatzean 
dugun emozioaz 
jabetzen 
laguntzen du 

Populazio osoa 

3 hilabete 
mezuak 

diseinatzeko, 
urte osoan aplika 

daitezen 

Txikia-neurrizkoa. 

Marketineko enpresa 
bat azpikontratatzen 

bada. 

 
Psikohezkuntza ekintza autoeskoletan: Gidatzeko simulagailuak 
sortzea, agresibitatea eta estresa lantzen dituzten serious games 
tekniken bidez. «Haserrearen zirkuitua» eta «estresaren zirkuitua» 
sortzea. Mugikor-apliketan edo ordenagailu-programetan txerta 
daitezke, eta honako hauek izan: lanak, trafikoa, oinezkoak, etab. 
edota bigarren mailako errepideen zirkuituak (kamioi motelak, 
ziklistak...) edo auto-ilara luzeak. 
 

- Agresibitatea 

- Estresa 

- Emozioak 
bideratzea  

Gazteak 

Urte bat edo bi, 
aplika edo 
garatutako 

serious gamea 
diseinatu eta 
aplikatzeko 

Neurrizkoa-handia. 

Simulazio-programaren 
zailtasunaren eta 

kontratutako 
enpresaren arabera. 

3.3. Jokabidezko faktoreei lotutako proposamenak  

Ekintzaren deskribapena Landuko diren 
alderdiak 

Xede-
populazioa Aplikazio-epea Behar diren baliabideak 

Puntuen sistema egokitzea, zigorra (isuna) eta errefortzu negatiboa 
(puntuak kentzea) errefortzu positibo bidezko sistema batekin 
(puntuak ematea) osatuz. Hala, gidaria kontrol batean gelditzen 
badute eta ez badiote isunik jartzen, autokudeaketa eta gidatzearen 
ekintzen eta ondorioen erantzukizuna sustatu litezke harengan.  

- Alkohola, 
marihuana 
kontsumitzea, 
mugikorra eta 
abiadura 

Populazio osoa 
Proposamena 

diseinatu ondoren, era 
iraunkorrean 
aplikatuko da. 

Txikia. 

Ekimen legegilea da eta 
administrazioaren mende 

dago. 

Gazteentzat, trafiko-aplika ofizial bat sortzea, informazio 
erakargarria eta haien igurikimenetara egokitua emateko (e.b., 
erregistratu ondoren erraz kontsultatu ahalko dituzte puntuak, 
isunak, informazioa, albisteak, trafikoaren egoera eta bestelako 
jakingarriak). Era berean, hainbat mezu zabaltzeko aukera emango 
du, gidatzean izan beharreko segurtasun-jokabideak sustatzeko. 
Esaterako, «gidatzean, ez nazazu erabili». 

- Mugikorraren 
erabilera 
gidatzean 

Populazio osoa 
Urte bat edo bi, 

aplikaren diseinuaren 
eta konplexutasunaren 

arabera. 

Txikia - Ertaina. 

Aplikaren 
konplexutasunaren eta 

hura garatzeko 
kontratatutako enpresaren 

arabera. 

Sentsibilizazio-kanpaina bat egitea diskoteketan eta jende asko 
dagoen ekitaldietan. Horietan guztietan, DJekin lan egingo da, 
gidatzean erantzukizunez jokatzeko mezuak eman ditzaten, batez 
ere ekitaldia amaitzean: ez kontsumitzeko edo ez gidatzeko. 

Rap kantariek eta/edo bertsolariek (ekitaldiaren arabera) istripu bat 
izan duten gazteen benetako istorioak inprobisatzea, gazteak haiekin 
identifikatuta senti daitezen. 

- Alkohola eta 
drogak gidatzean 

- Abiadura 

- Mugikorraren 
erabilera 
gidatzean 

Gazteak 

6 hilabete 
diseinatzeko; 

ondorengo aplikazioa, 
ekitaldi kolektiboen 

araberakoa. 

Neurrizkoa. 

Diseinuagatik, baina 
hautatutako ekitaldian 

txertatu beharreko 
ikuskizunaren kostuaren 

arabera. 

JAIBUS: Garraio publikoa areagotzea, astegunetako kostuarekin; 
linea gehigarriak ezartzea festako puntu eta une nagusietan; 
gazteentzako bonu edo txartel bereziak eskaintzea.  

TALDE-JAIBUS: Taldeentzat, telefonoz erreserbatu ahal izateko 
zerbitzu bat gehitzea. 

- Ibilgailua egoera 
desegokian 
(alkohola eta 
bestelako drogak) 
erabiltzea 
saihestea. 

Gazteak 

2-6 hilabete bitartean, 
behar den egituraren 

analisiaren eta dauden 
aukeren benetako 

azterketaren arabera. 

Neurrizkoa-handia. 

Dagoen flotaren eta 
zerbitzua areagotzeko 
erabil daitezkeen giza 
baliabideen arabera. 

3.4. Faktore sozialei lotutako proposamenak  

Ekintzaren deskribapena Landuko diren 
alderdiak 

Xede-
populazioa Aplikazio-epea Behar diren baliabideak 

Sentsibilizazio-kanpaina bat egitea ohiko kanalen bidez (kartelak, 
Internet, etab.) eta funtsezko mezu bat nabarmenduko da: Nor ari 
da gidari? Zu edo zure lagunak? Gidatzen duzu ala gidatzen 
zaituzte? Horrekin batera, mezu bat zabaltzea gidari gisa 
autokonfiantza sustatzeko, bai eta beren buruarenganako uste 
ona.  

- Kideen eragin 
negatiboa Gazteak 

6 hilabete ekimena 
diseinatzeko eta beste 
6 hilabete aplikatzeko 

Neurrizkoa. 

Kanpainaren tamainaren eta 
izango duen zabalkundearen 

arabera 

Ziklisten alderako jarrera negatibo horrek istripu bat edo 
harrapatze bat ekar dezakeela ikusita, sentsibilizazio-kanpaina 
bat egitea ohiko kanalen bidez (kartelak, Internet, etab.). 
Horietan, ziklisten eta gidarien arteko bizikidetza sustatuko da 
eta, halaber, ziklisten kolektiboarekin bilduko dira gazteak, beren 
errealitatea azaltzeko.  

- Ziklisten 
alderako jarrera 
negatiboa  

Gazteak 

6 hilabete 
diseinatzeko eta 

ikasturte bat 
ezartzeko 

Neurrizkoa-handia. 

Kontuan harturik ea 
kanpaina aurrez aurre egiten 
den ziklista-kolektiboekin eta 

zein den haren hedapena. 

 

3.5. Proposamen orokor integratzailea 

Ekintzaren deskribapena Landuko diren 
alderdiak 

Xede-
populazioa Aplikazio-epea Behar diren baliabideak 

Informazio- eta sentsibilizazio-kanpaina bat egitea 16 urtetik 
gorako ikasleak dituzten ikastetxe guztietarako. Diptiko edo 
triptiko informatibo bat diseina daiteke azterlan honen emaitza 
garrantzitsuenekin. 

Bide-segurtasunik 
ezari lotutako 
funtsezko emaitza 
guztiak. 

Gazteak 

Gazteziur ekimenean 
sortutako informazioa 

hautatu eta 
berregituratzeko, 6 

hilabete. 

Neurrizkoa. 

Kanpainaren kalitatearen 
eta egingo den tiradaren 

arabera. 

4. ONDORIOAK 

 

Azken txosten hau eginda (3. entregagaia) GAZTEZIUR proiektuaren amaierara iritsi gara. 
Bertan, fase kualitatiboa eta kuantitatiboa kontuan izanda, parte hartu dute EAEko hiru 
lurraldeetako 600 gaztek baino gehiagok. 

Landutako hiru txostenetan, EAEko gazteek hala segurtasunaren nola bide-segurtasunik 
ezaren inguruan dituzten usteak eta jokabideak identifikatu ditugu, eta horiekin guztiekin 
egin ahal izan da populazio horren gaur egungo argazki psikosozial bat. 

Era berean, uste dugu bi ekarpen esanguratsu egin dizkiogula arlo honetako ezagutzari: 1) 
Eredu teoriko propio bat landuz, eta 2) galdetegi berri bat sortuz, bai gazte gidariei, bai 
etorkizuneko gidariei zuzenduta. 

Lan hau, era berean, ikerketa-teknika kualitatiboak zein kuantitatiboak konbinatzeko gai 
izan da, ikerketa sozialerako metodo anitzeko hurbilketa bat sortuz. 

Lortutako laginaren tamaina aski handia denez, bermatutzat jo dezakegu EAEko gazteei 
buruz aurkeztutako emaitzen eta ondorioen adierazgarritasuna. Alabaina, proiektua 
gauzatzeko denbora gutxi izan dugu, eta hori eragozpen handia izan da EAEko hiru 
lurraldeetako lagin aleatorio eta adierazgarri bat egiteko. 

Etorkizuneko azterlanei begira, teoriatik ekintzara pasatzea planteatzen dugu, praktikara 
eramanez une honetara arte Gazteziur ekimenaren bidez eskuratutako ezagutza teorikoa. 
Hau da, txosten honetan aurkeztutako proposamenetako batzuk martxan jarri eta 
ebaluatzea ikastetxeetan, autoeskoletan, gazteak elkartu ohi diren lekuetan eta 
antzerakoetan. 

Horrela, GAZTEZIUR ekimenak bere jarduketa osatuko luke gazteengan bide-segurtasuna 
sustatzeko alorrean, hiru alderdi hauetan: teorikoa, praktikoa eta aplikatua. 

